Paul Dinaht¥aa’ Titus
ts’a’ Neetlat

1 1Shin ch’ah Paul doo T’oodjht’ay xaah alnaa diht’ay; daa’

jindhihtlat. T'oodjht’ay Daaneegn’ Jesus Christ aanah eh shteh’a’.
Doo T’oodjht’ay Daa ch’itah haayjhtiin iin a3’ huunay xaah tF’aan tag’
niign T’oodjht’ay niign aanah lay eh heehutnayh xaah, ay iin xaah ch’ale’
shteh’a’. 2 Ay 133’ niign ts’anh dinee iin nts’aa’ duunoo’ hohchaah ts’a’
hohtaanayh heehutnayh. T’oodjht’ay, Doo k’a’elshyagn, ch’ittheh nan’
teltsiin dg’ ts’anh t’ey, hgo’ ch’ah huu’uunijh. 3 Ay tfaan shiit danh nsoon
t’ey huuxaah niinihshah ts’a’, T'oodjht’ay Nee’ehshii nts’aa’ nay k’eetaat,
Baaneegn’ eh hach’uunaktanh, heehutnayh xaah. 4 Titus, sts’eeninn’
k’eh tay eh djjt’eh, shaaneegn’ eh Jesus tay eh uudijinay xaah. Lehchinh
neexon hu’ Jesus tay eh ts’uunijh ts’a’. Nts’a’ daa’ ch’ah jindhiht¥’at.

Tthihaa’ T’oodjht’ay, Neeta’, eh Christ Jesus, Nee’ehshii, hoottat
nits’ihtaanak tfaan ndzee’ shiit hogsuu’ ts’a’ ntt’aahiitaa’aat.

5Crete nan’ K’et nk’ehtt’{itidn dhihdah, K’at’ey ts’eets’ihoh’ay k’at’ey
sits’oodiitiil shaa K’atnihta’ xaah tF'aan nit ch’iduugn key huudlah danh
Christian ch’indadn’ doo cl'’ittheh tatdaadal iin ch’itah haahuu’gotee xaah.
Jan nts’ag’ dag’ ndihnay, s’ hee’olnaa. 6 Christian ch’indadn’ jan k’eh koht’iin
taateel: ch'its’aa’ niign K’at’ey hihtaadiil; waat hihtaaleel tfaan diits’jjkey’ iin
Jesus 1aq’ ts’ehtagn shijj’ hiiyutdaaniit. Jan chih: doo iin K’at’ey hiik’ahohdee
tPaan huv’ethihhohshaa, uts’jjkey’ iin ay ch’ah koht’iin K’at’ey hihtaateel.
7Doo gijhee ntiin T'oodjht’ay xaah etnah. Ay eh ch'’its’ag’ niign K’at’ey
taadiil. Jan K’eh chih koht’iin taaleel: shin xaa’ diits’a’ k’ahognthat shjj’ niign
K’ataadiil; hantey’ t’ey K’ats’aniitalt’eel; ch’etnaa dine’ K’ataaleel; ti'ushxaa’ t'ey
K’a’itnahthiil; lesiiii kaah K’at’ey hoott’at daaniitat-thiidn; 8t’oot’ey haltthaan iin
hoosoo K’atnahta’; hogsoon niign daaniitat-thiidn; mjjnjj’ taasuut; tth’'utdee’ay
niign kaah hoott’at taadiil; T'oodjht’ay tY'aa’idaltiin taateel; diishyinh hoosuw’
ts @’ K’atnahta’; 9tag’ heneegn’ eh uuduldii xaah hach’uhnehtan K’eetaat, hog’
ch’ah noo’ uudiht’ey hoq’ taadiit. Hog’ ch’ah diidj’ ts’g’, tag’ niign eh, ch’ishyon
iin huuxaah uutaasuut, huuk’anehtaa’ xaah; tf'aan doo iin a3’ niign k’ja’
daadetdlii iin, ch’its’ag’ niign hihdet-shyaagn huhnah’iit.

10H@o ch’ah ndihnjh, jan xaah. Ndlaan iin a3’ niign k’at’ey hiiniithan

tPaan k’at’ey hiik’ahohdee: shyaa’ t’ey thahdelxoh ts’a’ tFaan ch’ishyon
iin nadaahuuts’inuw’aa hiiniithanh. Ay ch’ishyon iin tah ts’anh ndlaan iin
doo iin Jew Kk’aanii’ ay eh huunay ch’a’ ttahniideel iin hjjtji. 11 Thaat-
‘’ehdanh k’adatjetgiih ts’a’ huut’e’. Ch’its’aa’ niign eh hach’uhnehtan eh,
diits’jjkey’ iin eh huuhjhdlaa ts’a’ taa’ niign ch’a’ ttahniideel huu’ihts;jj.
Lesiiii hihdultsay xaah ho¢’ch’ah hahuu’uhnehtanh. Hoq’ xaah ch’ale’
thaat-’ehdanh k’adatjetgiih ts’a’ huut’e’. 12 Ay koht’iin iin nts’aa’ ts’ehtagn
Crete nan’ K’et t’iinn’ da@’ hach’uunehtan k’eh hijjt’eh: daa’ njh, “Crete
nan’ K’et t’iinn’ helshyak shjj’. Ts’ahqot’eh ts’a’ koht’iin hjjtii t’aan
nts’uw’aat shjj’ hiiniithanh ts’a’, ts’ohdetniik.” 13 Ay dineh tay eh hoghee.
Ay K’eexaan ch’ale’ datdjhtay eh nts’aa’ ch’its’ag’ niign hihdet-shyaak,
hoo’ ch’ah hutdjinijjt, taa’ niign tay eh hitnaathiil xaah. 14 Ay tFaan Jew
noonak k’eet k’alaq’ uutay k’ahitdaatth’agn t’aan dinee iin doo iin 138’
niign ch’a’ ttahniideel iin nts’ag’ ho@’ dahdj’ huuhenay k’eetaat k’ahqo’
th’ihtah hihtaadiil. 15Doo iin 133’ niign ch’a’ ttahniideel iin, ay koht’iin
iin ch’its’ag’ niign hel’jh ts’a’ tFaan Jesus k’alaa’ huunay ts’a’, hoo’ch’ah
lahtthagn’ hihdjjdiin k’ahuusuuy niign. Ay koht’iin huu’jinji’ eh huudzee’
k’atth’itdee’ay. T’oot’ey hoosuu’ ts’a’ daaday iin hoo’ ch’ah tahtthagn’
hihdjidiin hoosuu’ ts’a’ hootij, taan huudzee’ t’ey tth’itdee’ay. 16 T’oot’ey
doo iin taa’ niign ch’a’ ttahniideel iin “T’oodjht’ay its’etnayh,” ho@’ henjh
t’oot’ey Uk’ia’ hel’ay eh ch’its’aa’ koht’iin hjjtij. Huuchaaniihjideegn eh
k’ahiik’ahohdee eh, hoosuu’ niign t’ey k’ahihtaadiil.

1T’o0t’ey nanhu’, 133’ niign hohduldii xaah hach’uuneltan k’eetaat

dag’ utdjidiil. 2 Ch’itay iin jan k’eh koht’iin hihtaateet: ch’its’ag’
niign k’at’ey hihtaadiil; diishinh hgosuu’ ts’a’ hiik’atnahta’; taa’ tay
eh hiiyutdaaniil; dinee iin ta@’ huuxaah hihtaatsjj’; taa’ hantey’
k’ahehdaatsal. 3 Ts’ist’e’ iin jan k’eh koht’iin hihtaateet: T’oodjht’ay
tPaa’idalshay iin hihtaaleel; T'oodjht’ay eh dinee iin k’ja’ ts’ahqot’eh
ts’a’ k’ahuhtaaheel; ch’etnga kaah hoott’at k’adaanihtatdee; hogsoo
niign hohduldii xaah hutdaaniit. 4 Ts’exee iin hohduldii xaah ho¢’
huu’etdaaniit, jan k’eh koht’iin hihtaateel xaah; diikay’ eh diits’jjkey’
iin xaah hihtaatsjj’; Shuu’jinjj’ taasuut; ts’exee besehoht’ay; diishyah
k’atnahta’; hoosoo niign hihtaadiit; diikay’ xaah hihtaatsjj’. Ay ch’ah
koht’iin hihtaateel, dinee iin T’oodjht’ay Aaneegn’ k’jg’ ts’aht’eh ts’a’
k’ahuhtaaheel xaah. 6 Dineh iin chih huu’jinjj’ taasuut hoo’ hutdjjdiit.
7Nts’a@” huu’ihdlaa ts’a’ djjday eh, hoosuu’ ts’a’ tinnaal. Hoo’ ch’ah ts’anh
hoosoo niign djiday hitnah’iit. Hohduldii xaah hach’uunihtan eh, jan
k’eh koht’iin tjjteel; tay eh dine’ tijteet; ch’its’aa’ niign k’atjjdiil; 8 heneek
1ag’ ntiin, ay ch’ah ch’its’ag’ hoot’ay k’ahitdaaniil, ay ch’ah eh hutdijjniit.
Ay ch’ah koht’iin jjtjj ts’a’, doo neek’ia’ datdelshyaagn ch’its’aa’ neexaah
k’atdaaniil eh, utnat-shyaat.

9Doo iin alnaa hjjliin iin jan k’eh koht’iin hihtaaleet: nts’aa’ huu’jhdlaa
ts’a’ hihdet-shyaagn eh, dineh huuts’a’ k’aholthadn iin k’ahohtahdee;
alnaa iin hoosuu’ ts’g’ hihtatnaatl, dineh huuts’g’ k’aholthadn iin huuxaah
shiit uutaasuut xaah; k’at’ey huudag’ hatdaach’ihnaashiil; 10 huuts’anh
k’ach’ihnaa’ij, t’oot’ey tth’iinoo’ hihtaateet tP’aan t’anihdaht’eel. Ay ch’ah
koht’iin hjjlij ts’a’ nts’aq’ huu’ihdlaa ts’a’ hihdet-shyaagn eh, ch’ishyon iin
T’oodjht’ay Nee’ehshii aanah hach’uuneltan xaah tahhiiyutdaanit.

11T’0o0djht’ay tahtthagn’ dinee iin hoottat ts’iniiniik, huu’uhshih xaah.
12Ho’ ch’ah hut-shyaagn eh daa’ uudzaldii: T’oodjht’ay k’ja’ niign ch’a’
Itaatsaadat tPaan jan nan’ k’et bihgotiin kaah hoott’at k’adaanintsatdee.
T’axoh jah nan’ K’et ch’jinjj’ suu’ eh tth’'utdee’ay niign eh T’oodjh’ay niign
K’eetaat tsal’iit. 13Hgo’ ch’ah tsal’iil, noo’ haathat diichaah dziinn’ aanah
naniints’etdee eh. Shiit dziinn’ aanah naniints’etdee eh, shiit dziinn’ taat’eel
heets’etnayh. Ishiit danh neeT’oodjht’ay’, Jesus Christ, Doo diichaah nliin eh
Nee’ehshii, huhnah’iit. 14Huu’jhdlag ts’a’ ts’ahgot’eh niign ch’a’ neetahshih
xaah, huuttaa’idaltjj. Ay taan shyiiiit hogsoon tth’itdee’ay koht’iin Uts’an
shjj’ tsaateel tYaan doo iin hogsoon niign shjj’ taa’ het-shyaagn ay ch’ale’
tsaateel. 15Hoo’ ch’ah huu’jhdlaa ts’a’ hohduldii xaah hach’utnjhtan. Nts’aa’
niign hihtaadiil tfaan nts’aq’ ch’its’aq’ niign het-shyaagn, uha’ doodjjtay eh
hoo’ ch’ah hutdjjniit. Doot’ey k’alahni’utdaaniit.
3 1Jan k’eh koht’iin hihtaateel tay’ t'ey hoo’ nahutdiniit. Doo iin

jah nan’ k’et k’ach’ihohte’ iin tfaan huuxaah ch’idadiiliin iin,

fahhuunjh. Huuk’ahohtahdee tFaan huu’jhdtaa ts’a’ hogsoon niign
tsaadiil hiiyutdaaniil. 2Doot’ey xaah ts’ahqot’eh ts’a’ eh k’ahuhtaaheel.
Li’'ushxaa’ t’ey k’ahitnahthiil. Huw’ach’ihdoodehthiit de’ t’ey, hoosuu’
ts’a’ koht’iin hihtaaleet tYaan huudzee’ shiit tahtthagn’ dinee iin xaah
hoosuu’ ts’a’ taat’eel. 3Neexon du’ hittheh da’ jan k’eh, koht’iin ts’jjte”:
ts’ets’ooniindiign; k’a’uk’ats’ihohdee; ch’its’aa’ niign tthidats’jjdeet;
huu’jhdlag ts’a’ ts’ahoot’eh ts’a’ eh neexon diinaniints’elthat shjj’ kaah
hootF’at daaniits’etdee; ts’ahgot’eh ts’a’ niign eh ch’uuts’iin niign k’eetaat
ts’al’jij’; chishyon iin ts’idaneehuhdiht’e’ tfaan ts’idahuuts’uhdiht’e’.
4 Ay ch’ah koht’iin ts’jjte’ t'oot’eyT’0oodjht’ay, Nee’ehshii, dinee iin
teejuh iniithanh tFaan huuxantsji’ hoo’ ch’a nee’ich’ooneh’jj’. 5 Ay tFaan
nee’ihshih. Dii t’ey tth’itdee’ay niign hoo’ hut-shyaagn, hoo’ k’eexaan
ch’ale’ k’a’iitay xaah, nee’ihshih. T’oot’ey teejuh nee’uunay eh nee’ihshih.
T’oodjht’ay Otdeegn’ Ay ch’ale’ nanee’iich’ot, neets’ant’ay’ it’aa’ii’aan eh.
Uxaa’ tay’ t’ey nee’eehat-1iji tf'aan ch’its’aa’ niign ch’a’ ch’iduugn niign
Uxaa’ hogsuu’ niign neets’ineet. 6 T’oodjht’ay Dotdeegn’ Jesus Christ xaa’
neett’aayiji’aa, hogsoon niign huu’jhdlaa ts’a’ tsaadiit xaah. 7Hqo’ ch’ah
det-shyaagn, hootlt’at neets’iniiniign xaa’ jan k’eh koht’iin tsaateel xaah:
doo iin T’oodjht’ay tth’itdee’ay koht’iin huhtsiin iin tYaan doo iin duunoo’
hohchaah ts’a” huhtaanay heehetnayh iin.

8Hoq’ lay eh hoo’ nay hoot’eh. Hoo’ ch’ah ndihnay taa’ hee’innayh ts’d’,
datdjhtay eh hgq’ aanah huuheet nuudihnjh. Hoq’ ch’ah uuniihee ts’g’,
doo iin T’oodjht’ay tay eh huunay iin nts’ag’ hoosuu’ ts’a’ niign noo’ uudih
hihtaadiil 1ag’ naniich’ihtatdee.

Hog’ ch’ah ndihnay nsgg@ tfaan dinee iin xaah uutaasuut. 9T’oot’ey
dinee ts’ooniiniign iin shyaa’ t’ey kaah nuhdehkat de’, s¢” huuts’a’
hooheel. Jew noonagn k’eet huutthaay’ iin @gsii’ neett’adn aanah, s¢’
udootth’agn. Doo iin Moses nach’uudah’iin niign aanah tFaan heneek eh,
lidahdetxaan iin ch’a’ an’ hetdildah. Ay iin nts’ag’ hihdet-shyaagn hqo’
ch’ah k’ahuusuiy taan shyaa’ k’eh t’ey hoot’eh. 10Doo dine’ dinee iin
litsihdel’ay huu’ihtsiin, taakey danh, “Ch’its’ag’ niign dinshyaagn,” ho¢’
udjinih danh, ishiit danh ts’anh uch’a’ an’ hetdildah. 11 Ch’its’aq’ niign
det-shyaagn bi’innaih ts’a’ hoq’ ch’ah tjidiit. Uts’ant’ay’ ch’its’aa’ koht’iin
nliin huu’iich’ooneh’jh.

12 Artemas le’ ttaan Tychicus le’ nts’a’ utidhak-a’ eh, hantey’ t’ey
Nicopolis key shiit shaa niiniihay. Ishiit danh xay tihthat. 13 Zenas,
doo nach’uudah’iin dine’ nliin, tFaan Apollos, ay iin hantey’ t’ey
tthithuunih’ay tFaan tahtthagn’ diits’an hiital’iil eh uk’atnihta’.
14NeeChristian chiill’ key’ iin shyaq’ t’ey k’ahihtal’iit tfaan daa’
hohduldii: hggsoon niign noo’ uudiht’ey hihtaadiit taan dinee iin
lahtthagn’ diits’an hiital’iil uk’ahnahta’. 15Lahtthagn’ sh’eh hihdeltth’ii iin
nts’a’ niidach’ihnii’aa. Neetlaa iin doo neexantsjj’ iin tFaan Jesus tay eh
uunay iin, huuts’a’ niidajinih’aa.

T’oodjht’ay tahtthagn’ ishiit danh daltth’ii iin hoott’at niihts’itaanak.

